
Ultrasəs terapiyası, müalicəvi təsiri,göstərişlər,müalicənin verilmə texnikası

Ultrasəs terapiyası - ultrasəs dalğalarının müalicə məqsədilə istifadə edilməsidir. Ultrasəs - elastiki mühitdə yayılan yüksək tezlikli mexaniki rəqslərdir. 16-20000 Hs tezlikli mexaniki rəqsləri insan qulağı eşidə bildiyindən o səs adlanır. Tezliyi 16 Hs-dən aşağı olan mexaniki rəqslər infrasəs adlanır ki, ondan fizioterapiyada vibromasaj, 800-3000 kHs tezliklilərdən isə ultrasəs terapiyası şəklində istifadə olunur.

Ultrasəs dalğalan dalğa uzunluğu (.), tezliyı (1 T, mühitdə rəqsi amplitudası (f) və yayılma sürəti (u) ilə xarakterizə olunur. Qrafık çəkilişi sinusoid şəklində olub, müsbət yarımdalğa mühitdə sıxılmaya, mənfı isə seyrəlməyə uyğun gəlir. Ultrasəsin yayılma sürəti mühitin xüsusiyyətindən, daha doğrusu sıxılma əmsalından, sıxlığından, temperaturundan, molekulyar quruluşundan asılıdır. Bir sözlə, yayılma sürəti rəqslərin tezliyindən az, mühitin akustik müqavimətindən daha çox asılıdır. Ultrasəs bərk və maye mühitlərdə yüksək sürətlə yayıldığı halda, qaz mühitində nisbətən zəif yayılır. İnsan toxumalarında 800-900 kHs diapazonda ultrasəsin yayılma sürəti 1540 m/san olub onun suda yayılma sürətinə yaxındır. Sərt cisimlərdə, o cümlədən, sümükdə yayılma sürəti 3400 m/san tərtibindədir.
Ultrasəs dalğaları düz xətt üzrə yayılır. İki müxtəlif mühit sərhəddində onun eneıjisinin bir hissəsi əks olunur, bir hissəsi isə digər mühitə keçir. Səs dalğalarının əks olunması mühitin akustik müqavimətindən, düşmə bucağından və rəqs dalğalarının tezliyindən asılıdır. Hava ilə insan orqanizminin toxumaları arasında akustik müqavimət fərqi çox böyük olduğundan ultrasəs dalğaları demək olar ki, tam əks olunur. Ona görə də müalicə verən zaman mütləq kontakt mühitdən (qazı çıxarılmış su, parafın yağı, vazelin, bitki yağları, məlhəmlər və s.) istifadə olunur. Ultrasəs rəqslərinin tezliyi artdıqca mühit tərəfındən udulma çoxalır, dərin qatlara nüfuz etmə azalır. Müxtəlif toxumalar ultrasəsi eyni dərəcədə udmur. Belə ki,
ultrasəsi sümük toxuması daha çox, sonra sinirlər, ən az isə əzələ və piy toxuması udur. 
                 
                        Ultrasəsin müxtəlif mühitlərdə yayılma sürəti
	Mühit
	Sürət (m/san ilə)
	Temperatur (°C ilə)

	Hava
	
	

	
	343
	20

	Etil spirti
	1170
	20

	Su
	1430
	17

	Qliserin
	1986
	22

	Ağac
	2000-3000
	20

	Polad
	5000
	25

	Orqanizmin     yumşaq
	
	

	toxumaları
	1490-1600
	37

	Qan
	1520
	20

	Öd
	1530
	20

	Sümük
	3300-3380
	20



Ultrasəs enerjisinin əsas göstəricisi onun intensivliyidir ki, bu da vibratorun 1 sm2-dən 1 san.-də keçən enerji olub Vt/sm2-la ifadə olunur. Müalicə məqsədilə intensivliyi 0,05- dən 1,0-1,2 Vt/sm2 olan ultrasəsdən isifadə olunur.
Ultrasəsin fizioloji və müalicəvi təsir mexanizmi. Ultrasəslə müalicə zamanı insan orqanizminə üç amil təsir edir: mexaniki, istilik (fiziki) və fıziki-kimyəvi.
Mexaniki təsir fasiləli akustik təsir nəticəsində müalicə verilən nahiyyədə sıxılma və seyrəlmə zamanı toxumalarda hüceyrə və subhüceyrə səviyyəsində vibrasiya “mikromasaj” törətməsi hesabma baş verir. Bu zaman hüceyrə membranının, histohematık maneənin keçiriciliyi, molekullar arası zəif rabitənin qırılması çoxalır, sitozol qatılıq azalır (tiksotrop effekt), mikrosirkulyasiya və toxumalarm kollagen strukturu, onların yumşaqlığı dəyişilir, qan hüceyrələrinin funksional aktivliyi yüksəlir. Membran enzimlərinin aktivləşməsi və hialuron turşusunun depolimerləşməsi ödemin sorulmasına və azalmasına şərait yaradır,müalicə verilən nahiyyədə nosiseptor sinir keçiricilərinin kompressiyası zəifləyir.
İstilik effekti udulan ultrasəs dalğalarının mexaniki .enerjisının istiliyə çevrilməsi hesabına baş verir. Ultrasəsin intensivliyini artırdıqca həmcins olmayan bioloji toxumaların sərhəddində sönən dalğalar əmələ gəlir ki, bu zaman istiliyin ayrılması baş verir (1 C). İstilik əsasən qalın bircinsli toxumalarda yox, toxumaların sərhəddində müxtəlif akustik impedanslı - zəngin kollageni olan dəri səthində, fassiyalarda, bağlarda, çapıqlarda, sinovial qişalarda, oynaq mensklərində və sümüküstlüyündə əmələ gəlir ki, bu da onların elastikliyini artırır və fızioloji gərginlik diapazonımu genişləndirir.
Toxumalann qızması vətər və bağların termomexanohəssas strukturların funksional xüsusiyyətlərini modullaşdıraraq fantom ağrıların azalmasına və əzələ spazmının zəifləməsinə şərait yaradır. Yerli mikrosirkulyator damar şəbəkəsinin genişlənməsi zəif vaskulyarizasiya olunan toxumalarda qan dövranın həcmini 2-3 dəfə artırdığından onların oksigenləşməsi və metabolizmin intensivliyi yüksəlir, iltihab mənbəyində reparativ regenerasiya əhəmiyyətli dərəcədə sürətlənir.
Fiziki-kimyəvi amil fiziki-kimyəvi, biokimyəvi və biofızıkı proseslərin dəyişmələri ilə özünü biruzə verir. Ultrasəs sanki özünəməxsus katalizatora bənzəyir. Nəticədə sərbəst radikalların və bioloji fəal maddələrin yaranması baş  verir, oksidləşmə-bərpaolunma prosesləri stimullaşır, pH və fermentativ aktivlik dəyişilir, hüceyrə kolloidlərinin dispersliyi yüksəlir və s. Ultrasəs rəqslərinin təsirindən hüceyrələrin lizosomal fermentlərin enzimatik aktivliyinin yüksəlməsi hesabına iltihabın proliferasiya mərhələsində iltihab mənbəyindən hüceyrə detridlərinin və patogen mikrofloranın təmizlənməsi
baş verir.
Göstərişlər: Oynaqların və fəqərə sütununun iltihabi və degenerativ-distrofık xəstəliklərı kəskin ağrı sindromu ilə (artrit, artroz, revmatoidli artrit, periartrit, epikondlit, bursit, f'əqərə arası osteoxondroz, spondlyoz, ankilozlaşdırıcı spondiloartrit, psoriatik artrit, dayaq-hərəkət aparatının travmaları, bağların dartılması, Dyupyuitern və Liderxoz kontrakturaları, periferik sinirlərin xəstəlikləri (nevrit, nevralgiya və radikulit), daxili üzvlərin xəstəlikləri (mədə və on iki barmaq bağırsağın xora xəstəliyi, xroniki qastrit, xroniki kolit, xroniki xolesistit, pankreatit, ətraf damarların obliterasiyası, xroniki bronxit, xroniki pnevmoniya, bronxial astma, adgeziv plevrit), sidik cinsiyyət sisteminin xəstəlikləri (adneksit, uşaqlıq boynunun eroziyası, prostatit), LOR-üzvlərinin, göz, ağız boşluğunun xəstəlikləri, sklerodermiya, trofik xoralar.
Əks göstərişlər: Yoluxucu xəstəliklər, yüksək hərarət, kəskin nevroz, ÜİX, stenokardiya III FS, hipotoniya və hipertoniya xəstəliyinin II-III dər., vegetativ distoniya, qan xəstəlikləri, hamiləlik, tromboflebit.
Müalicənın verilmə texnikası: Fizioterapiyada istifadə olunan aparatlarda rəqslərin tezliyi 800-3000 kHs-dir. Ultrasəsi əks pyezoelektrik effektin köməyilə alırlar. Bunun fiziki mahiyyəti ondan ibarətdir ki, kvars, titanat barium, turmalin, litium sulfat kimi pyezokristal lövhələrini dəyişən elektrik sahəsində yerləşdirərkən lövhələr dövrü olaraq öz qalınlıqlarını dəyişirlər (tərs pyezoelektrik effekt) (sıxılma-seyrəlmə), yəni bir yarımdövr ərzində sıxılır, qalan dövrdə genişlənir. Buna müvafıq olaraq lövhəyə yapışmış ətraf mühitdə gah seyrəlmə, gah da mühitin hissəciklərinin qatılaşması baş verir. Kvars elementi yaxud barium titanatdan hazırlanmış ultrasəs törəda biləcək element vibrator adlanır. Vibrator kabel vasitəsilə aparatla birləşdirilərək dəstəyi olan şüalandırıcının başlığında yerləşdirilir. Şüalandırcının sahəsi 4 sm2-dək olur.
Ultrasəs aparatı fasiləsiz və impuls rejimində işləyir. İmpuls rejimində istilik effekti alınmır. İstifadə olunma sahəsinə görə aparatlar aşağıdakı kimidir: terapevtik. stomotoloji. LOR, uroloji və ginekoloji. Bu məqsədlə «y3T-101», «Y3T- 102», «J10P-1», «J10P-2», «Y3T-104», Sonotor, ECO, US-3, US-7P aparatlarından istifadə olunur.
Müalica-iki üsulla apanlır: labil (hərəkətli) və stabil (hərəkətsiz). Şüalandırıcı ilə xəstənin bədəni arasında hava qatının qalmaması üçün müalicə su içərisində yaxud da müalicə veriləcək nahiyyəyə kontakt maddə yaxılır. Bunun üçün vazelin, bitki yağları, parafın yağından istifadə etmək olar. Vibrator bədən səthindən ayrılmadan yavaş-yavaş dairəvi hərəkət etdirilir. Onurğa sütununa təsir zamanı paravertebral nahiyyəyə, əvvəlcə bır tərəfə, sonra ısə dıgər tərətə verilir. Ətrafların kiçik oynaqlarına müalicə verən zaman saxsı qaba. 36-37°C temperaturda su tökülür, ətraf həmin qaba yerləşdirilir, bundan sonra isə vibrator oynaqların üzərində 1-2 sm məsafədə hərəkət etdirilir. Təsir olunan sahə yaşlılarda 250 sm2, uşaqlarda isə 100-150 sm2-dan artıq olmamalıdır. Müqayisədə böyük sahəyə müalicə veriləcəksə hissələrə bölünməklə icra olunmalıdır. Ultrasəslə beyinə, boyun simpatik düyünlərinə, sümük çıxıntılarına, inkişaf edən sümüklərin epifızinə, xayaların dərisinə, hamiləlik zamanı qarın nahiyəsinə rnüalicə verilmir. Urək nahiyəsinə, parenximatoz və endokrin üzvlərə xüsusi ehtiyyatla müalicə verilir.

